
IX-ԴԱՍԱՐԱՆ 

1.Ո՞րն է հայերիս էպոսը. ե՞րբ է ձևավորվել: Համեմատի՛ր հունական էպոսի հետ: 

Գտի´ր կին հերոսների նմանություն: Բնութագրի´ր նրանցից յուրաքանչյուրին մի 

քանի տողով: Բնավորության ո՞ր գիծն է ընդհանուր նրանց համար:                  (5մ  ) 

 

2.Ի՞նչ գիտես շարականի մասին . ե՞րբ է ստեղծվել, ո՞վ է առաջին անգամ գրել շարա- 

կան, ինչպիսի՞ երգի տեսակ է, ե՞րբ է երգվում:Ո՞վ է ամենամեծ շարականագիրը:   (4մ)  

 

3.Ես՝ աչք ու դու՝ լույս, հոգի´,  

    Առանց լույս՝ աչքըն խաւարի, 

     Ես՝ ձուկ ու դու՝ ջուր, հոգի´, 

     Առանց ջուր՝ ձուկն մեռանի, 

     Երբ ձուկն ի ջրէն  հանեն, 

     Այլվի ջուր ձգեն, նա ապրի, 

      Երբ զիս ի քենէ զատեն, 

      Քանց զմեռնելն այլ  ճար չի լինի: 

Ո՞վ է ստեղծագործության  հեղինակը, ի՞նչ է կոչվում  ստեղծագործությունը: 

Մեկնաբանի´ր քո ընկալմամբ: Ո՞վ է «հայ քնարերգության  ամենասքանչելի 

մարգարիտները»   ասույթի հեղինակը:                                                       (3մ)         

 

4.Ի՞նչ դեր ունի գիրքը քո կյանքում . կա՞ որևէ տոն՝ նվիրված գրքին:Պատմի´ր այդ 

տոնի մասին. ո՞ր գրողի անվան հետ է կապում այն  և ե՞րբ է նշվում:                      (2մ)  

 

5.Ո՞վ է հայ գրականության «Մեծ Պեպոն», ո՞վ է այդ պատվանունով կնքել այդ գրողին: 

Ի՞նչ գիտես Պեպոյի մասին, խոսի´ր արձանի մասին. ի՞նչ բառեր են գրված արձանի 

պատվանդանին և՝  ինչո՞ւ: Ճարտասանական հարց  ուղղի´ր Մեծ Պեպոյին:       (3մ) 

 

6.Հունական ո՞ր առասպելների հերոսների հետ կհամեմատես Արշակ II-ին և 

Արտավազդին (ըստ՝ Բուզանդի և Խորենացու զրույցների )                                        (3մ) 

 

   


